BOSNA I HERCEGOVINA

FEDERACIJA BOSNE I HERCEGOVINE

UNSKO SANSKI KANTON

OPĆINSKI SUD U BIHAĆU

Broj: 17 0 St 060042 14 St

Dana, 06.07.2026. godine

             Općinski sud u Bihaću, po stečajnom sudiji Senji Džafiću, u stečajnom predmetu nad pravnim licem „KRAJINAPUTEVI“ d.d. Bihać -  u stečaju, van ročišta, dana 06.07.2026.godine donio je sljedeće;

R J E Š E N J E

 Imovina stečajnog  dužnika „KRAJINAPUTEVI“ d.d. Bihać -  u stečaju, ul. Bedem broj 1, 77000 Bihać, JIB: 4263038260001 i to:

a. K.č.br.  405/1 zv. „Luka", način korištenja: Kuća i zgrada; upisana u pl.br. 63 k.o. Grmuša; površina parcele: 114,00 m² po novom operatu, a kojoj po starom operatu odgovara k.č.br. 444/6 zv. „KUĆA, KUĆIŠTE I DVORIŠTE“, Kuća, kućište i dvorište upisana u zk.ul.br. 180 k.o. SP_GRMUŠA, površine 480,00 m²;
DOSUĐUJE SE


kupcu „M-PRODUKT BH“ d.o.o. Cazin, ul. Kličići bb, 77220 Cazin, JIB: 4263922760000 u postupku javne prodaje u stečajnom postupku po ukupnoj  postignutoj cijeni u iznosu od 20.000,00 KM (slovima: dvadesethiljada i 00/100 KM).

          Određuje se predaja u posjed kupcu nekretnine i nalaže stečajnom upravniku da u roku od 15 dana oslobodi navedenu nekretninu od lica i stvari.
Nalaže se Službi za urbanističko planiranje, građenje, imovinsko – pravne i geodetske poslove, Odsjek za geodetsko – katastarske poslove Grada Bihaća, da temeljem ovog rješenja izvrši promjenu posjedovnog stanja u katastarskom operatu u korist kupca „M-PRODUKT BH“ d.o.o. Cazin, ul. Kličići bb, 77220 Cazin, JIB: 4263922760000, kao i da briše sva eventualna prava trećih lica koja prestaju prodajom, a koja su upisana na parceli broj 405/1 iz pl.br.63 k.o. Grmuša.

Nalaže se zemljišnoknjižnom uredu Općinskog suda u Bihaću, da u „B“ vlasničkom listu zk.ul.br. 180 k.o. SP_GRMUŠA na rednom broju 1., izvrši promjenu organa upravljanja, tj. da pored navedenog upisa umjesto „Tehnička sekcija za puteve Bihać“, kao organ upravljanja upiše pravno lice „M-PRODUKT BH“ d.o.o. Cazin, ul. Kličići bb, 77220 Cazin, JIB: 4263922760000, te da briše upise pod rednim brojem 2, 3, 4 i 5., u „B“ vlasničkom listu predmetnog zk.izvadka, a koji upisi se odnose na zanilježbu stečaja, zabilježbu otklanjanje nedostataka i zebilježbu odbačenog zahtjeva.
O b r a z l o ž e n j e

              Dana 05.05.2026.godine, stečajni upravitelj je sudu dostavio podnesak kojim se traži donošenje Rješenja o dosudi nekretnina stečajnog dužnika.
             U dopisu navodi da je u skladu sa Uslovima prodaje navedenim u Oglasu o prodaji imovine stečajnog dužnika po pravilima ZIP-a objavljenog u dnevnim novinama „OSLOBOĐENJE“, KUPAC Lota broj 2, po navedenom Oglasu, „M-PRODUKT BH“ d.o.o. Cazin, ul. Kličići bb, 77220 Cazin, JIB: 4263922760000,  uplatio je puno cijenu navedenog Lot-a u ukupnom iznosu od 20.000,00 KM (slovima: dvadesethiljada i 00/100 KM).  
          Sredstva su uplaćena na račun stečajnog dužnika otvoren u UNICREDIT BANKA d.d. Sarajevo – Filijala Bihać, broj: 3385002275440954  na slijedeće način: 

· dana 04.03.2026. godine na ime depozita za učešće na javnoj prodaji uplaćen je iznos od 2.000,00 KM (slovima: dvijehiljade i 00/100 KM) za LOT 2;

· dana 04.03.2026. godine na ime depozita za učešće na javnoj prodaji uplaćen je iznos od 4.500,00 KM (slovima: četirihiljadepetstotina i 00/100 KM) za LOT 1 (kupac suglasan da se navedena sredstva iskoriste kao dio kupoprodajne cijene za LOT 2;

· dana 03.04.2026. godine na ime izmirenja ostatka kupoprodajne cijene uplaćen je iznos od 13.500,00 KM (slovima:  trinaesthiljadapetstotina i 00/100 KM);

           Slijedom naprijed navedenog, a nakon što je sud po službenoj dužnosti ispitao zahtjev stečajnog upravnika, te se uvjerio u ispravnost cjelokupnog postupka prodaje i autentičnost priložene dokumentacije, sud je zaključio da su ispunjeni svi uslovi za donešenje odluke kao  u izreci rješenja.
Su
Sud je odlučio kao 

POUKA O PRAVNOM LIJEKU:                                                            STEČAJNI SUDIJA




Protiv ovog rješenja moze se izjaviti žalba                                                    Senja Džafić


Kantonalnom sudu u Bihaću,

koja ne zadržava izvršenje rješenja.

Rok za žalbu je 8 dana i podnosi se putem ovog suda.

2

